
   

 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 
 

   

 

ᓴᖅᑭᖅᑕᐅᑲᐅᑎᒋᔭᕆᐊᓕᒃ 

ᐊᖏᖃᑎᒌᒍᑎᐅᓚᐅᑲᒃᑐᖅ ᓇᓪᓕᐅᒃᑯᒫᖃᖏᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᓄᑦ ᐊᒻᒪ $190 ᒥᓕᐊᓐ 

ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓄᑦ ᑮᓇᐅᔭᒃᑲᓐᓃᑦ 

ᐃᖃᓗᐃᑦ, ᓄᓇᕗᑦ (ᒪᐃ 23, 2024) – ᐃᑲᔪᖅᑐᐃᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᓄᖕᓂᒃ ᓄᓇᕗᒻᒥ, ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐊᒻᒪ ᓄᓇᖃᖅᑳᖅᓯᒪᔪᑦ 

ᐱᔨᑦᑎᕋᖅᑎᑦ ᑲᓇᑕᒥ ᖁᕕᐊᓱᒃᐳᑦ ᑐᓴᖅᑎᑦᑎᔪᓐᓇᕐᒪᑕ ᐊᑎᓕᐅᖅᑕᐅᔪᖃᕐᓂᖓᓂᒃ ᓄᑖᒥᒃ 

$190 ᒥᓕᐊᓐ ᐊᖏᖃᑎᒌᒍᑎᒥᒃ ᐃᓚᖃᖅᑐᒥᒃ ᑮᓇᐅᔭᒃᑲᓐᓂᕐᓂᒃ ᐃᑲᔫᑎᒃᓴᓂᒃ 

ᐅᓄᖅᓯᕙᓪᓕᐊᔪᓄᑦ ᐋᓐᓂᐊᕕᓕᐊᕐᓗᑎᒃ ᖃᖓᑦᑕᐅᑎᓄᑦ. ᑖᓐᓇ ᐊᖏᖃᑎᒌᒍᑎ 

ᓇᓗᙱᑦᑎᐊᕈᑕᐅᕗᖅ ᐃᓄᐃᑦ ᓄᓇᕗᒻᒥ ᐊᑐᐃᓐᓇᖃᐃᓐᓇᕋᓗᐊᕐᒪᖔᑕ ᑲᒪᒋᔭᐅᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ, ᐊᑭᓖᔭᕆᐊᖃᙱᖦᖢᑎᒃ ᐃᒃᐱᐊᕐᔪᖕᒥᓂᒃ. 

ᑖᓐᓇ ᐊᑐᓚᐅᑲᖕᓂᐊᖅᑐᒧᑦ ᐊᕐᕌᒎᖕᓄᑦ ᒪᕐᕉᖕᓄᑦ ᐊᖏᖃᑎᒌᒍᑎ, ᐱᒋᐊᕐᕕᖃᕐᓗᓂ ᐄᐳᕈ 1, 

2023−ᒧᑦ, ᐃᓚᖃᕐᒥᔪᖅ ᐃᑲᔫᑎᒃᓴᒃᑲᓐᓂᕐᓂᒃ ᑮᓇᐅᔭᓂᒃ ᐃᑲᔫᑕᐅᓂᐊᖅᑐᓂᒃ 

ᐋᖅᑭᒋᐊᕈᑕᐅᓗᑎᒃ ᐊᑭᑦᑐᕆᐊᖅᐸᓪᓕᐊᔪᓄᑦ ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖅᐸᒃᑐᓄᑦ ᐊᒻᒪ 

ᐊᒃᑐᐊᓂᓕᖕᓄᑦ ᐊᒡᓚᕝᕕᓕᕆᔾᔪᑎᓄᑦ ᐊᑭᓕᖅᓱᕆᐊᓕᖕᓄᑦ. ᐱᑕᖃᖅᐸᒌᖅᑐᖅ 

ᑐᓐᓂᖅᑯᑕᐅᕙᒃᑐᓄᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᖏᖃᑎᒌᒍᑕᐅᓯᒪᔪᖅ ᑲᔪᓯᑎᑦᑎᓂᐊᕐᓗᓂ 

ᐃᓚᖏᓐᓂᒃ ᓇᓪᓕᐅᒃᑯᒫᖃᖏᑦᑐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᕚᓪᓕᕈᑕᐅᕙᒃᑐᓂᒃ 

ᓄᑖᙳᕆᐊᖅᑎᑕᐅᓂᐊᕆᕗᖅᑕᐅᖅ. 

ᑖᓐᓇ ᐊᖏᖃᑎᒌᒍᑎ ᐊᓪᓗᕆᐊᕈᑎᑦᑎᐊᕙᐅᔪᖅ, ᑭᓯᐊᓂ ᓄᓇᕗᒻᒥ ᒐᕙᒪᒃᑯᑦ ᐊᒻᒪ 

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᑦ ᑲᓇᑕᒥ ᐃᓕᓴᖅᓯᔪᑦ ᐊᑕᖐᙱᖦᖢᓂ ᐋᖅᑭᒍᑎᒃᓴᐅᙱᖦᖢᓂ. 

ᐱᐅᓯᕚᓪᓕᖅᑎᒋᐊᖃᖅᐸᕗᑦ ᐊᑐᐃᓐᓇᖃᕐᓂᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕐᓂᐅᔪᓂᒃ 

ᖃᑦᑏᓐᓇᕈᕆᐊᖁᓪᓗᒋᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ ᓄᓇᕗᑦ ᓯᓚᑖᓄᑦ ᐊᒻᒪ 

ᐃᑲᔪᖅᓱᕐᓗᒋᑦ ᐋᓐᓂᐊᖅᑕᐃᓕᑎᑦᑎᓂᖅ ᐃᓄᓐᓄᑦ ᓄᓇᕗᒻᒥ. ᓄᓇᖃᖅᑳᖅᓯᒪᔪᑦ ᐱᔨᑦᑎᕋᖅᑎᑦ 

ᑲᓇᑕᒥ ᐊᒻᒪ ᓄᓇᕗᒻᒥ ᒐᕙᒪᒃᑯᑦ ᑐᓂᓯᒪᑦᑎᐊᖅᑐᑦ ᐱᓕᕆᖃᑎᒌᒃᓗᑎᒃ ᐊᑯᓂᐅᔪᒃᑯᑦ 

ᐊᖏᖃᑎᒌᖕᓂᕐᒥᒃ ᐋᖅᑭᒃᓯᓗᑎᒃ ᐋᖅᑭᒃᓯᒪᐃᓐᓇᕐᓂᐊᖅᑐᒥᒃ ᐱᑎᓪᓗᒍᓗ ᐊᑯᓂᐅᔪᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔭᕆᐊᓕᖏᑦ ᓄᓇᕗᒻᒥᐅᑦ. 

"ᐊᑎᓕᐅᕐᓗᒍ ᑖᓐᓇ ᐊᖏᖃᑎᒌᒍᑎ ᓇᓗᙱᑦᑎᐊᕈᑕᐅᕙᒃᐳᖅ ᐊᔪᙱᓐᓂᕆᔭᑦᑎᓐᓂᒃ 

ᑲᒪᒋᔭᖃᕈᓐᓇᕐᓂᕐᒥᒃ ᐱᔭᐅᔭᕆᐊᓕᖕᓂᒃ ᐃᓗᓕᖃᐅᑦᑎᐊᖅᑐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᓇᓪᓕᐅᒃᑯᒫᖃᕐᓂᕐᒥᒃ, ᑭᓯᐊᓂᑦᑕᐅᖅ ᓴᙱᒃᑎᒋᐊᖅᑎᑦᑎᒃᑲᓐᓂᖅᐳᖅ ᐱᒻᒪᕆᐊᓘᓂᖓᓂᒃ 



   

 

   

 

ᓴᙱᒃᑎᒋᐊᖅᑎᑦᑎᓂᐊᕐᓗᓂ ᐱᓕᕆᖃᑎᒌᒃᐸᖕᓂᕐᓂᒃ ᐅᑯᑎᒎᓇᖅ , ᑲᑐᔾᔨᓗᑕ ᐱᔭᒃᓴᕆᔭᖏᑎᒍᑦ. 

ᑖᓐᓇ ᑭᒡᒐᖅᑐᐃᔪᖅ ᐊᑕᐅᓯᕐᒥᒃ ᐃᓗᓕᓪᓗᐊᑕᖓᓂᒃ ᐋᖅᑭᒃᓱᒐᕐᒥᒃ ᐋᔩᖃᑎᒌᖏᓐᓇᖅᑎᓪᓗᑕ 

ᐊᒻᒪ ᐱᓇᓱᐊᖅᑎᓪᓗᑕ ᖃᐅᔨᒪᓇᑦᑎᐊᖁᓪᓗᒍ ᓄᓇᕗᒥᐅᓕᒫᑦ ᐊᑐᐃᓐᓇᖃᖁᓪᓗᒋᑦ 

ᐋᓐᓂᐊᖅᑐᓕᕆᓂᕐᒥᒃ ᐱᔭᕆᐊᖃᖅᑕᖏᓐᓂᒃ." 

— ᓄᓇᕗᑦ ᒐᕙᒪᖓ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᔮᓐ ᒪᐃᓐ 

"ᐃᓄᐃᑦ ᓄᓇᕗᒻᒥ ᐱᔭᕆᐊᖃᕐᒪᑕ ᓈᒻᒪᒃᑐᒥᒃ ᓈᒻᒪᒃᑐᒥᒃᓗ ᐱᔪᓐᓇᕐᓂᕐᒥᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᐊᒥᓱᓄᑦ ᐃᓄᓐᓄᑦ, ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ 

ᐱᒻᒪᕆᐅᒻᒪᑕ. ᐅᓪᓗᒥ ᐊᖏᕈᑎᐅᔪᖅ ᓇᓗᓇᐃᖅᓯᒻᒪᑦ ᐊᖏᖅᓯᒪᓂᑦᑎᓐᓂᒃ ᐃᓄᓐᓄᑦ ᓄᓇᕗᒻᒥ 

ᐊᒻᒪᓗ ᐃᑲᔪᕐᓂᐊᖅᑐᑎᒃ ᑲᒪᒋᔭᐅᔾᔪᑎᒋᔭᕆᐊᓕᖏᓐᓂᒃ. ᑕᒪᓐᓇ ᑲᓇᑕᒧᑦ ᖃᓂᓪᓕᕙᓪᓕᐊᒻᒪᑦ 

ᑭᒃᑯᓕᒫᑦ, ᓇᒥ ᓄᓇᖃᕋᓗᐊᖅᐸᑕ, ᐱᔨᑦᑎᕈᑎᖃᕐᓗᑎᒃ ᐱᔭᕆᐊᖃᑦᑕᖏᓐᓂᒃ ᐊᒻᒪᓗ 

ᑲᔪᓯᑦᑎᐊᕐᓗᑎᒃ." 

— ᒪᓕᒐᓕᐅᖅᑎ ᐹᑎ ᕼᐊᔾᑑ ᒥᓂᔅᑕ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᖅᑎᓄᑦ 

ᓄᑖᖅ ᐊᖏᕈᑎᐅᓚᐅᑲᒃᑐᖅ ᐅᖃᐅᓯᖃᖅᑐᖅ ᒫᓐᓇᐅᔪᖅ ᑮᓇᐅᔭᓕᕆᓂᕐᒧᑦ ᐊᒃᓱᕈᕐᓇᖅᑐᓂᑦ 

ᐊᐅᓚᑕᐅᔪᓂᑦ ᓄᓇᕗᒻᒥ ᒐᕙᒪᒃᑯᓐᓂᑦ ᐊᒻᒪᓗ ᐊᑐᖅᖢᓂ ᑕᒪᒃᑮᓄᑦ ᑲᑐᔾᔨᖃᑎᒌᓄᑦ ᑲᔪᓯᓂᕐᒧᑦ 

ᐱᓕᕆᖃᑎᖃᕐᓂᕐᒥᒃ ᐃᓄᖕᓂᒃ ᓄᓇᕗᒻᒥ ᐊᖏᕈᑎᒥᒃ ᑎᑭᐅᒪᔪᒥᒃ ᐊᑯᓂᐅᔪᒃᑯᑦ 

ᐱᔭᕆᐊᖃᕐᓂᐅᔪᓄᑦ ᓄᓇᕗᒻᒥ ᐃᓄᖕᓄᑦ. ᑖᓐᓇ ᐊᖏᖃᑎᒌᒍᑎ ᓇᓗᓇᐃᖅᓯᒍᑕᐅᔪᖅ 

ᐱᓕᕆᕕᐅᑉ ᐊᖏᖅᓯᒪᓂᖓᓂᒃ ᐱᕚᓪᓕᑎᑦᓯᒍᒪᓂᕐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐱᔨᑦᓯᕋᐅᑎᓂᒃ ᓄᓇᕗᓕᒫᒥ, ᖃᐅᔨᓴᑦᓯᐊᕈᑕᐅᑦᓱᓂ ᐱᐅᔪᒥᒃ, ᖃᓄᐃᓐᖏᑦᓯᐊᖅᑐᒥᒃ 

ᓯᕗᓂᑦᓴᖃᖁᓪᓗᒋᑦ ᐃᓄᖁᑎᖏᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐹᒻ ᑰᓪᑐ 

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

PCoulter@gov.nu.ca  

 

ᔭᓂᕗ ᑲᑦᔪᒃ 

ᐱᕙᓪᓕᐊᔪᓂᒃ ᑎᑎᕋᖅᑎ 

ᑎᑎᕋᕐᕕᖓ ᒪᓕᒐᓕᐅᖅᑎ ᐹᑦᑎ ᕼᐊᔾᔫ 

ᒥᓂᔅᑕ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᓄᑦ ᐊᒻᒪ ᒥᓂᔅᑕ ᑲᒪᒋᔭᓕᒃ ᕙᑦᓄᐊ 

jennifer.kozelj@sac-isc.gc.ca 

 

ᑐᓴᒐᒃᓴᓕᕆᔨᑦ 

ᑲᓇᑕᒥ ᐱᔨᑦᑎᕋᖅᑏᑦ ᓇᖃᖅᑳᖅᓯᒪᔪᓄᑦ 

819-953-1160 

media@sac-isc.gc.ca 

mailto:PCoulter@gov.nu.ca

